
Baa wulê jii 
dema geserê 
*Pak ré liɲ tô menba, 
Jésu hera Bétani sa 
iyé Lajar wo ôbi na biri ji si 
kamɲê a hen. Menba, Mari ay 
kwa gaasa woɲ ider wo 
ɗiɲé dô wo garari mê wo 
bay li naɲ kalmê ka bay 
uwôgeji nar hen, eraɲ sa wuse sa 
tê Jésu a aɲ mô naɲ gusiri sare aɲ 
bô iyére kêm ɗiɲé ider.



Judas Iskariyôt ôbi tô Jésu wo pôni perê ka môj kibi 
wôô hen ô uɲé damné kaɲ bay bê kwôbe wô geléji geré 
ɓeré Jésu. Yi damné kaɲ bay 
bê kwôbe dôrji gaɲ kiriɲa bay 
toy kwôlê wo ôbi kôlji hen aɲ 
bay genge ciré biri gursu. 
Menba, Judas woge geré wo 
ɗiré ayiɲ sa Jésu biɲ 
damné kaɲ bay 
bê kwôbe. 



Bay tô Jésu li na mega bi wo ôbi
ré kelaji hen iyôŋ menba, bay ɓu
sa tê Pak ya. Kiriɲa bay mô ômji
emê menba, Jésu ay mapa aɲ tô
kibri sara menba, ɓiilê aɲ biɲ bay 
tôri aɲ kôlji iyôŋ ba: «Eŋgéŋge ken 
ôm ôbi yi mega kurôŋgi yen iyôŋ.»



Men, ôbi hô ay gwoy care toɲ yê 
tiɲaɗor aɲ liɲ Emen dosé, aɲ ôbi 
biji aɲ kôl iyôŋ ba: «Eŋgéŋge ken 
yi pôn pôn kêm.» Aɲ ôbi kôlji iyôŋ 
ba: «Kwo nà ná, yi môɲ kwôbren 
woɲ biɲare wo biɲ tôŋ wô kibi ɓiɲé 
kwône aɲ bi têriɲ toji 
ré dôriɲ sarji a.»



Kelma kôl iyôŋ ba: «Simô, Simô, bô dô réba Sidan 
eŋgere ɗiré yéŋge mega wo bay yéɲ kaw ciré dôriɲ 
kalmê ka habiɲ aɲ hen iyôŋ. Niɲba, nôbi en uwôl Emen 
wô sam, bi ayê bôô wom ré mêniɲ né. Aɲ wulê wo já 
buloɲ heraɲ yen a hen na, já yé ôbi dôbiɲ yênêm 
ibiyare bôrji a.» Piyêr kôli iyôŋ ba: «Kelma, nôbi naɲ 
jôbi na, ré na daŋgay, 
ré na temare kôba, 
na ba cêgê ré.» 
Jésu kôli iyôŋ ba: 
«En kôlem, Piyêr, 
kura a yilé ré tô 
menba, já kelê 
têê subu jeré 
hônen né.» 



Menba, Jésu ôriɲ naɲ ci 
kiriɲ ka bay uwôgeji 
*Gêtsémané hen, aɲ kôlji 
iyôŋ ba: «Merêŋge tôŋ 
na, aɲ nôbi na derê tôn
wolé erê uwôlê Emen.»
Ôbi kôl iyôŋ ba: «Aba, 
Iban, ju nêm lê are kêm. 
Li bi en yi gwoy kam toɲ 
gusiɲ hende to hen né. Iyôŋ 
hari kôba, li aŋga bôm gey 
hen ɗiba ka bôn nôbi a geyé 
hen né.» 



Menba, Judas dera asgarɲê naɲ bay gemé *iyéy Emen 
ka damné kaɲ bay bê kwôbe naɲ *Parisiɲêɲê a joji hen 
eraɲ kiriɲ bay ka hen naɲ tare toɲ tô deɲere 
men, lampa men, aŋgaɲ maɲê a men.
Menba, kwo pôni di maa mana wo 
*dami wo damné kaɲ bay bê 
kwôbe woɲ gusurô jô.
Menba, Jésu jôrji aɲ kôl 
iyôŋ ba: «Ɗéŋgeji bay li.» 
Menba, ôbi hebe maa 
mana bi wo aɲ ji.



Bay ɓiri ôriɲ siɲ iyé *dami wo damné kaɲ bay bê kwôbe 
a. Piyêr ô tôri dôriɲ tôri cêgê. Bay lam tare dami derô 
haba a aɲ môrji 
iyêbe aɲ Piyêr kôba 
mô perêrji a men.



Mana wo dami wo damné 
kaɲ bay bê kwôbe wo 
pôni na gôbri kwo Piyêr 
na di mari jô hen kôli 
iyôŋ ba: «Kamaŋ, na 
gelem bô yagê a naɲ ɗi 
ré ba?» Niɲba, Piyêr hô 
uwôser a menba, kiriɲ bay 
ka hen na, kura yel. 
Ôbi si nô aɲ sôm ɓugerôg 
ɓugerôg. 



Menba, bay jerê kwôlê sa Jubɲê 
hena kêm ôriɲ naɲ ɗi tumô ôbi emê 
iyére *Pilat a. Menba, Pilat eŋgeriri 
iyôŋ ba: «Ju na kelma ôbi emê sa iyé 
Jubɲê bi ba?» Menba, 
Jésu uwôli sara iyôŋ 
ba: «Jôbi a kelê hen.» 
Pilat hô eŋgereji wôsa ôbi 
gey ulê Jésu ta. Niɲba, bay 
kaɲ aɲ kôl naɲ nérji kôl iyôŋ 

ba: «Ɓééri sa gurô tagelê, 
ɓééri sa gurô tagelê.» 



Menba, ôbi nôge Jésu biji bi bay ré ô 
ɓééri sa gurô tagelê. Menba, bay ɓiri
ôriɲ. Jésu ay gurô tagelê wori aɲ saɲ
kiriɲ ka bay uwôgeji ibé sa gawra ka
naɲ kibi hébre ba bay uwôgeji
Gwôlgwota hen.



Na kiriɲ bay ka hen a aɲa bay ré 
ɓééri sa gurô tagelê ya naɲ ɓiɲé ka 
pôni wôô. Kwo pôni sa kôbri gusurô 
men, kwo pôni sa kôbri 
maa men aɲ 
Jésu derôrji a. 



Aɲ tu tare têliɲ ta. Menba, bargay ka bay ha jôriɲ bô 
*iyéy Emen a hen yêgiɲ derôre a. Menba, Jésu jô gura 
wo dami kôl iyôŋ ba: «Iban, 
en bem tunun a kôm a.» 
Kiriɲa ôbi kôl hen iyôŋ 
menba, kibri wôm hari niɲ.



Josêp wo Arimaté sa, ôbi na 
Sanédrên wo dami wo bay biri 
kwôlê perê megêri a men, ôbi 
mô gem *emê iyére to 
Emen ta a era hen. Ôbi 
ay harê uwôl aɲ ô iyé 
*Pilat a ô eŋgéreri 
temay Jésu.

Josêp kelo kibi
bargay ka bôri aɲ, 

dô temay Jésu tôŋ sa
 gurô tagelê aɲ lêgeriri 

naɲ bargay ka bôri aɲ ô 
eméri bô iyom wo bay 

kerge bô keram a, 
menba, gerŋge 

kulmaŋ keram legiɲ 
kibi kamɲê ta.



Cêgi ɓeré sa têê sa merê ta a hen, 
menba, damné kaɲ bay bê 
kwôbe naɲ Parisiɲêɲê 
ôrji ô uɲé Pilat. Aɲ kôli 
iyôŋ ba: «Kelma, bôrni 
jibéni sa kwôlo ôbi 
benare bi wo hen na 
kôl kiriɲa ôbi na 
baɲ ta tô hen,» . . .



. . . «ôbi na kôl iyôŋ ba: ‹Sa wôô, subu 
tori menba, na jê sé kamɲê.›» 
Menba, bay ô seriɲé kibi 
kamɲê bay ka hen ta, aɲ 
ɗi asgarɲê mô gem 
haji niɲ.



Cêgi *sa merê ta a naɲ sa demas naɲ 
tô kiriɲ kiriɲa kiriɲ ba hendu 
ɗurum ɗurum tô menba, Mari 
to Magdala naɲ to pôni 
hen eraji sa kamɲê ciré 
sa gelé. Kiriɲ bay ka 
hen menba, terare 
yebagiɲ deɲ deɲ 
wôsa mana wo 

     Kelma hena derômaraŋ a 
herbo era sa gerŋge
kulmaŋ keram wolé

aɲ ɗay mô sara.



Kemnare li asgarɲê kaɲ bay 
gemé sa kamɲê hen, aɲ bay 
wuderé jag jag aɲ bay yi 
mega temay ɓiɲé iyôŋ.



Mana wo Emen kôliɲ yébé bay ka 
hen iyôŋ ba: «Kemnaŋge ré, 
en hôn wo kené woge na 
Jésu wo bay na ɓééri sa 
gurô tagelê hen. Ôbi 
naɲ na, ôbi ji si 
kamɲê mega wo ôbi 
na kôliɲ hen iyôŋ. 
Eraŋge ken sa gel 
               kiriɲa 
                                                        bay na uwôliɲni 
                                                             ya hen.»



Yébé bay ka hen henaji sa kamɲê gerji 
naɲ kemnare men, naɲ yi derê men, ô 
kôliɲ bay tô Jésu kwôlê bi wo hen.
Menba, Jésu jô kwiniji aɲ kôlji 
iyôŋ ba: «En lêŋge dosé.» 
Menba, bay uso ɗa ligiri a 
ɓu têri aɲ heramiri.



Cêgê menba, Jésu si sa bay tôri ka môj kibi pôn hen 
kiriɲa bay mô ôm emê menba, Jésu nayji wôsa bô 

deŋgelé woji men, wô wo bay bi bôrji sa kwôlê wo ɓiɲé 
ka uwoɲni tô jê sé kamɲê hen na ré a men.

Kelma Jésu kiriɲa ôbi kôliɲ bay tôri hen iyôŋ menba, 
Emen ayri ôriɲ ta derômaraŋ a aɲ ôbi ô merê sa kôbri 

woɲ gusurô.



54 60

Wôsa Emen gey ɓiɲé ka sa terare a nà, 
damaŋ aɲa ré joɲ naɲ Kemari wo pôn 
nêŋ nêŋ hari hen sa terare a nà, bi i i 
wo ré bi bôri sari a ba, ré mêne ré, 

niɲba, ré mô naɲ kwini.



Rômê 3:23
Ɓiɲé kêm li têriɲ aɲ bay kelaŋ naɲ Emen men, bay a uɲé

hini emê wori ré a men.

Rômê 6:23
Hena kwôni ré li têriɲ ba, aŋgaɲ têbê sa kôbri ba, na

temare. Niɲba, aŋga Emen biɲ gawrê ɗéɲ iyôŋ hen na, na
merê tu geɲ wo naɲ kwini. Ôbi béna na wô wo nana biɲ

pôn naɲ Kelma wona Jésu Krist.

Hébre 9:27
I i kôba, gengiɲ wo ré ma têê pôn nêŋ aɲ cêgi temare a ba, 

i i kôba, a erê tumô Emen a bi ôbi ré jô kwôlê sari a.



Epêsiɲê 2:8,9
Na tiri, Emen gôliɲ naɲ ken naɲ bô derê wori men, wô sa 

kibi aŋga Jésu li hen a men. Na wô kibi lê aŋgaŋge ka dôri 
a kené gôliɲ hen né, niɲba, Emen béŋge na ɗéɲ iyôŋ. Ka 
kelê yaŋ ba, ré na sa kibi jé lêreŋge wo dôri aɲa Emen né 

gôliɲ naɲ ken hen. A iyôŋ ba, kwôni a nêmê dê 
deŋgôri sara ré pa pa.

Rômê 10:9,1
 A hena jeré kôl naɲ kem mega wo Jésu ré na Kelma men, 
hena jeré erem bôm a Emen né siɲ naɲ ɗi perê ɓiɲé ka ma 
a a men na, Emen a gôliɲ naɲ ju. Na bê wo nana bi bôrna 
sa Jésu tiri hen, a nana yiɲ gawrê kaɲ derôre tu Emen a 

men, hena nana kôl naɲ kebrena Jésu ré na 
Kelma na, nà uɲé gelê.



Ja 3:16,17 
Wôsa Emen gey ɓiɲé ka sa terare a nà, damaŋ aɲa ré joɲ 
naɲ Kemari wo pôn nêŋ nêŋ hari hen sa terare a nà, bi i i 

wo ré bi bôri sari a ba, ré mêne ré, niɲba, ré mô naɲ kwini. 
Wôsa Emen joɲ naɲ Kemari sa terare a nà na wô jerê 

kwôlê sa ɓiɲé ré, niɲba, bi bay ré uwôɲiɲ gelê sa kibri ɗi.

1 Ja 5:11-13
 Kwôlê wo Emen kelêna bi a na: ôbi béna merê tu geɲ wo 
naɲ kwini aɲ merê tu geɲ bi wo hen na, ôbi béna na naɲ 
geré wo Kemari. Wôsa hena kwôni wo ré biɲ naɲ Kemari 
ba, uwôɲ merê tu geɲ bi wo hen. A hena ôbi ré biɲ naɲ 

Kema Emen né ba, a uɲé merê tu geɲ bi wo hen né men.  
En li magtubu hende to hen kelêŋge kwôli are bay ka hen 

kenbay ka ken bi bôrŋge sa hini Kema Emen a hen, bi 
kené hôn mega wo kené ôriɲ naɲ merê tu 

geɲ wo naɲ kwini niɲ.

